
• ከመክፈቻው ምዕራፍ ከምናገኛቸው ዋና ዋና ነጥቦች መካከል በጥቂቱ:-

• 1. ምስጋና በሙሉ የሚገባው የሁለንተናዊው ዓለም ፈጣሪና ተንከባካቢ ለሆነው 
ለአላህ ብቻ እንደሆነ፤ 

• 2. ዱዓን (ተማፅኖን) አላህን በማላቅና በማወደስ መጀመር ከዚያም ወደሚፈለገው 
ጥያቄ መቀጠል፣  የመልካም የአላህ ባሪያዎች ፈለግ እንደሆነ ትምህርት እናገኛለን።

• 3. ከዱዓ ስርዓቶች መካከል ቅድሚያ አላህን ማሞገስ መሆኑን፤ 

• 4. አላህ የሰው ልጆች በምድራዊ ቆይታቸው በሰሩት
ምንዳ በሚያገኙበት የትንሳኤ ቀን ብቸኛ ፍርድ
ሰጪ ጌታ መሆኑን፤ 

• 5. ለምድራዊም ሆነ አኼራዊ ጉዳዩች ብቸኛው ተለማኝ አንድ አላህ ብቻ 
እንደሆነ፤ ከርሱም በስተቀር ሊመለክና እርዳታ ሊጠየቅ የሚችል ሌላ 
አካል እንደሌለና በፍፁምነት ለእሱ መተናነስና እርሱን ብቻ መጠየቅ 
እንደሚገባ፤ 

• 6. አላህ መልካም ስሞችና ንፁህ ባህሪያት እንዳሉት እና ከባህሪያቶቹም 
እጅግ በጣም አዛኝና ሩህሩህ የሚለው መሆኑን፤ 

• 7. ቀጥተኛ መንገድ የነብያትና ፈለጋቸዉን የተከተሉ ሁሉ የተጓዙበት 
በመሆኑ የእነርሱን አርአያነት መከተል እንደሚገባን፤ 

• 8. የአላህ ቁጣ ያደረባቸውን ሰዎች መንገድ ከመከተል መታቀብ ግዴታ 
መሆኑንና ለዚህም የአላህ እገዛ አስፈላጊ እንደሆነ እና ሁሌም የእሱን እገዛ 
መጠየቅ እንደሚያስፈልግ፤ 

• 9. ማንም ሰው ዱዓ ከማድረጉ በፊት አላህን ማመስገን፤ ማወደስና 
በኸይር ስራው መወሰን ተገቢ መሆኑ፤ 

• 10. ወደ ቅኑዉም ሆነ መጥፎው መምራት የአላህ ስልጣን በመሆኑ ወደ ቅኑዉ እንዲመራን

እሱን ብቻ እንለምናለን፤ 

• 11. ሰዎች ቅኑን መንገድ ለመከተልም ሆነ ለመጥመም ያላቸው ሚና ምክንያቶችን ማመቻቸት፤ 

• 12. ከአላህ ሌላ ያለን አካል ነብያትንም ሆነ ወሊዮችን እርዳታ መጠየቅ ተገቢ አለመሆኑን 
እንማራለን፡፡

• 13. ምሉዕ  እምነት (ኢማን) የሚረጋገጠው ኢባዳን
(አምልኮትን) ለአላህ በማጥራት እና ከእርሱ ብቻ 
እርዳታን በመጠየቅ እንደሆነ ምዕራፉ ያስረዳል።

